
Abstrak: Penulisan buku ini adalah berdasarkan pengalaman 
sebenar yang dilalui oleh penulis-penulis yang turut terlibat secara 
langsung bergading usaha bersama-sama kepimpinan UTHM dalam 
menangani isu COVID-19 di UTHM. Buku ini dihasilkan dengan 
tujuan untuk merekodkan isu dan cabaran yang dihadapi dalam 
mendepani wabak COVID-19, khusus dari perspektif akademik di 
UTHM. Kita semua sedar bahawa penularan COVID-19 merupakan 
satu peristiwa yang tidak dijangka dan ramai yang terperangkap 
dalam situasi tersebut. Oleh itu, diharapkan dengan adanya buku ini 
akan dapat sedikit sebanyak menjadi rujukan dalam menghadapi 
situasi seumpama ini dan menjadikan kita lebih bersedia 
terutamanya dalam pelaksanaan pembelajaran dan pengajaran 
(PdP) di institusi pengajian tinggi.

PRAKATA

Penulisan buku ini adalah berdasarkan pengalaman sebenar yang 
dilalui oleh penulis-penulis yang turut terlibat secara langsung 
berganding usaha bersama-sama kepimpinan UTHM dalam 
menangani isu Covid-19 di UTHM. Buku ini dihasilkan dengan 
tujuan untuk merekodkan isu dan cabaran yang dihadapi dalam 
mendepani wabak Covid-19, khusus dari perspektif akademik 
di UTHM. Kita semua sedar bahawa penularan Covid-19 
merupakan satu peristiwa yang tidak dijangka dan ramai yang 
terperangkap dalam situasi tersebut. Oleh itu, diharapkan dengan 
adanya buku ini akan dapat sedikit sebanyak menjadi rujukan 
dalam menghadapi situasi seumpama ini dan menjadikan kita 
lebih bersedia terutamanya dalam pelaksanaanpembelajaran 
dan pengajaran (PdP) di institusi pengajian tinggi. 

Buku ini terdiri daripada lima buah bab seperti berikut:

Bab 1 :

Pandemik Covid-19 yang telah melanda di 
seluruh dunia dan turut menular ke Malaysia. 
Pelbagai krisis dan kesan terhadap ekonomi 
dunia berikut penularan wabak ini juga 
dikupas secara ringkas di dalam bab ini.

Bab 2 :

Peranan Kementerian Pengajian Tinggi 
Malaysia dan Universiti Tun Hussein 
Onn Malaysia (UTHM) dalam menangani 
pandemik Covid-19. Pelbagai tindakan yang 
pantas dan berkesan telah diambil dari awal 
penularan wabak sehingga kini. Antaranya 
ialah penubuhan Jawatankuasa Pengurusan 
Krisis UTHM yang berperanan merencana 
dan membantu pengurusan UTHM dalam 
membuat keputusan penting bagi meneruskan 
kelangsungan operasi universiti.

Bab 3 :

Pengurusan akademik UTHM semasa 
pandemik Covid-19. Melalui penyelarasan 
oleh Pejabat Timbalan Naib Canselor 
(Akademik & Antarabangsa), semua fakulti, 
pusat pengajian dan pusat tanggungjawab 
berkaitan sentiasa bersama-sama berbincang 
dan telah menentukan pembelajaran dan 
pengajaran (PdP) secara jarak jauh (PJJ) 
ialah solusi terbaik dalam meneruskan PdP. 
Malahan, diskusi demi diskusi melibatkan 
pemegang taruh iaitu pensyarah dan pelajar 
juga telah diadakan bagi memastikan 
keputusan pelaksanaan PJJ adalah yang 
terbaik.

Bab 4 :

Perkongsian pengalaman oleh wakil-wakil 
fakulti, pusat tanggungjawab dan pelajar. 
Fakulti Kejuruteraan Elektrik dan Elektronik 
(FKEE) telah berkongsi pengalaman daripada 
perspektif fakulti dalam melaksanakan PdP 
semasa berlakunya pandemik Covid-19. 
Begitu juga dengan Pusat Teknologi 
Maklumat (PTM) yang merupakan nadi 
penggerak infostruktur di UTHM. Manakala, 
Majlis Perwakilan Pelajar (MPP) UTHM turut 
berkongsi pengalaman dari perspektif pelajar.

Bab 5 :

Hikmah di sebalik penularan pandemik 
Covid-19 yang dilihat dari sudut positif 
telah diperincikan dari aspek akademik. 
Antaranya, mempercepatkan pendigitalan 
akademik, memperkasakan infostruktur dan 
meningkatkan kelestarian sumber.

1

Dunia Menghadapi Covid-19

1.1	 Pengenalan

Tahun 2020 merupakan tahun cabaran masyarakat dunia 
dalam menghadapi pandemik virus COVID-19. Menurut laporan 
World Health Organization (WHO), koronavirus (COVID-19) 
mula dikesan di China pada 31 Disember 2019. Dalam tempoh 
tidak sampai dua minggu selepas penemuannya, virus ini telah 
merebak ke seluruh dunia bermula dengan kes global pertama 
dikesan di Thailand, dan kemudian merebak ke Amerika 
Syarikat, Vietnam, India dan seterusnya ke lain-lain negara. 
Penularan wabak COVID-19 bertambah merunsingkan apabila 
kematian pertama berlaku pada 11 Januari 2020 di China dan 
kadar kematian terus meningkat mendadak kepada lebih tiga 
ribu orang sehingga awal Mac 2020. 

Penularan virus ini ke seluruh dunia dengan kadar yang 
membimbangkan telah menyebabkan WHO mengisytiharkan 
tahap pandemik pada 11 Mac 2020. Sehingga ke hari ini, jumlah 
kes terus meningkat sehingga mencecah hampir 25 juta kes 
dengan lebih 833 ribu kematian, dan 200 ribu kes baharu masih 
direkodkan dalam tempoh 24 jam pada hujung Ogos 2020 
(Sumber: World Health Organization, https://COVID19.who.int/
table).

BAB 1
DUNIA MENGHADAPI PANDEMIK 

COVID-19

Peranan KPT dan Cabaran UTHM Berdepan Covid-19

2.1	 Pengenalan

Kementerian Pengajian Tinggi (KPT) Malaysia memainkan 
peranan penting dalam menentukan kelangsungan operasi 
universiti semasa penularan COVID-19. Universiti Awam (UA) 
khususnya banyak bergantung kepada garis panduan dan 
keputusan yang dibuat oleh Kementerian bagi menentukan 
tindakan yang perlu diambil. KPT juga memainkan peranan 
sebagai penyelaras antara semua UA dan institut pengajian 
tinggi swasta (IPTS) dalam merangka aktiviti dan mencari 
solusi terbaik. Pendek kata, dalam situasi penularan COVID-19, 
peranan KPT sangat signifikan dan telah berjaya membantu 
universiti meneruskan operasi dengan sumber yang sangat 
minimum.

Pada masa yang sama, universiti sendiri khususnya UTHM 
bertanggungjawab dalam membuat keputusan segera dan 
tepat ketika berdepan dengan situasi runcing akibat penularan 
wabak ini. PKP yang dikuatkuasakan juga telah memberi kesan 
kepada Pembelajaran dan Pengajaran (PdP) yang sedang 
berjalan di universiti. Dengan pelaksanaan PKP, pelajar-pelajar 
telah diarah pulang dan tidak lagi akan berada di kampus. 
Namun begitu, pada masa yang sama ada juga pelajar 
yang terkandas di kampus dan kawasan sekitarnya kerana 
tidak dapat merentas negeri disebabkan penguatkuasaan 
PKP. Begitu juga dengan staf yang terperangkap di rumah 
masing-masing. Bagi yang terperangkap di rumah, capaian 
internet yang perlahan dan persekitaran yang tidak kondusif 
merupakan masalah biasa yang dihadapi. Apatah lagi ada yang 

BAB 2
PERANAN KPT DAN CABARAN UTHM 

BERDEPAN COVID-19

Pengurusan Akademik UTHM Semasa Covid-19

3.1	 Pengenalan

Pejabat Timbalan Naib Canselor (Akademik dan Antarabangsa) 
atau ringkasnya Pejabat TNC (A&A) bertanggungjawab 
menguruskan portfolio akademik UTHM. Pejabat ini telah 
mengambil inisiatif untuk merancang kaedah pelaksanaan 
Pembelajaran dan Pengajaran (PdP) secara teliti bagi menangani 
isu pelaksanaan PdP semasa berlakunya penularan COVID-19. 
Malahan, isu kebimbangan yang tinggi dalam kalangan staf/
pelajar UTHM juga perlu ditangani serentak bagi membolehkan 
aktiviti akademik diteruskan. Semua pihak yang terlibat seperti 
fakulti, pusat pengajian, Pusat Teknologi Maklumat, Pusat 
Pembangunan dan Latihan Akademik, Pusat Pembelajaran Atas 
Talian Tahap Global (GLOBAL), serta Majlis Perwakilan Pelajar 
(MPP) telah bersama-sama memikirkan pelbagai inisiatif baru 
dan kreatif untuk meneruskan PdP dalam memastikan kaedah 
yang dipilih adalah yang terbaik dan berkesan.

3.2	 Aktiviti dan Tindakan Penyelarasan

Dalam mendepani situasi penularan COVID-19 yang berlaku 
secara tiba-tiba, adalah penting untuk memastikan semua 
pihak yang terlibat dalam pelaksanaan akademik memahami 
tindakan yang perlu diambil. Oleh itu, Pejabat TNC (A&A) 
telah bertindak sebagai tulang belakang dalam memastikan 
semua aktiviti akademik dapat diteruskan walaupun berdepan 
pelbagai kekangan seperti ketidaksediaan tenaga pengajar 
dan kebimbangan pelajar terhadap status pengajian. Rajah 3.1 
menunjukkan antara aktiviti dan tindakan utama penyelarasan 

BAB 3
PENGURUSAN AKADEMIK UTHM 

SEMASA COVID-19

BAB 4 
PERKONGSIAN PENGALAMAN FAKULTI / 

PUSAT TANGGUNGJAWAB / PERWAKILAN 
PELAJAR

4.1	 Pusat Teknologi Maklumat

4.1.1	 Pendahuluan

Pusat Teknologi Maklumat (PTM) menggalas tugas utama di 
UTHM bagi memastikan infrastruktur dan infostruktur ICT dapat 
berfungsi secara optimum dalam menguruskan semua aktiviti 
universiti dalam situasi COVID-19 agar berjalan dengan baik. 
Sebelum ini kita tidak pernah mengalami situasi bekerja dalam 
ruang lingkup masa yang singkat dan tekanan masalah pandemik 
yang mengancam kesihatan seperti ini. Oleh itu setiap solusi ICT 
yang diperlukan oleh universiti perlu diusahakan dengan pantas 
walaupun berdepan kekangan Perintah Kawalan Pergerakan 
(PKP). Ini melibatkan staf PTM turun ke lokasi tertentu untuk 
kajian dan pembangunan serta proses pengujian sesuatu solusi.

Pandemik COVID-19 ini juga perlu dilihat sebagai medium yang 
telah merubah perilaku manusia untuk berubah daripada norma 
lama ke norma baharu yang lebih baik dan perlu disyukuri. 
Budaya kerja berteraskan ICT telah menjadi satu keperluan 
utama dalam mana-mana organisasi. Salah satu pengerak 
utama dalam memastikan pembangunan dan penggunaan 
ICT terus menyokong seluruh aktiviti semua agensi di negara 
adalah kumpulan ICT. Di UTHM kumpulan ini merupakan salah 
satu kumpulan kerja yang sentiasa menjadi tulang belakang 
merancang, menyokong dan  membantu universiti dalam 
memastikan semua aktiviti universiti berjalan dengan lancar 
terutama pada ketika PKP dikuatkuasakan oleh kerajaan. 

Hikmah Sebalik Pandemik Covid-19 

5.1	 Pendahuluan

Penularan COVID-19 merupakan satu peristiwa yang berlaku 
secara tiba-tiba. Malahan, pada peringkat awal berlakunya 
penularan wabak ini, tidak pernah dijangka bahawa kesan 
penularannya boleh berlaku dalam skala besar sehingga 
melibatkan berpuluh juta penduduk dunia dijangkiti COVID-19. 
Kesan yang berlaku terhadap ekonomi dunia juga menunjukkan 
bahawa wabak ini tidak boleh diperlekehkan apatah lagi apabila 
operasi dunia lumpuh hanya dalam masa tidak sampai tiga 
bulan penularannya. Malahan sehingga kini ekonomi dunia 
masih belum pulih dan memerlukan tempoh masa yang panjang 
untuk kembali seperti sediakala.

Namun dalam meneruskan kehidupan, kita perlu berfikiran 
terbuka dan sentiasa berusaha mencari peluang di sebalik 
masalah yang dihadapi. Pendek kata, daripada hanya melihat 
melalui satu perspektif sahaja, kita juga perlu menilai situasi 
penularan wabak COVID-19 ini dari sisi yang berbeza. Sisi 
yang lebih positif dan mendatangkan peluang kepada manusia 
sejagat. Seperti kata pepatah “blessing in disguise”, melihat 
dari aspek berbeza, walaupun pandemik ini telah menimbulkan 
kebimbangan dan kegelisahan banyak pihak, namun ia juga 
telah memberikan pelbagai bentuk kebaikan dan hikmah.

5.2	 Mempercepatkan Pendigitalan Akademik

Universiti telah merancang pendigitalan akademik dari 
sebelum berlakunya pandemik COVID-19, dan hasrat ini juga 
telah tercatat di dalam buku perancangan strategik universiti. 
Namun, situasi COVID-19 ini telah mempercepatkan lagi proses 
pembangunan pendigitalan akademik. Untuk membangunkan 

BAB 5 
HIKMAH SEBALIK PANDEMIK COVID-19

